Bord na
Gaidhlig

Coinneamh: Comataidh Poileasaidh is Ghoireasan
Ceann-1a/Am: 07 Ceitean 2024 aig 09.30
Caite: Microsoft Teams

Gearr-chunntas — Seisean Fosgailte

1. Cuisean Toiseachaidh

1.1. Failte is Leisgeulan
Buill Comataidh an Lathair:
Seonaidh Charity (Cathraiche) [SC]
Domhnall MacAoidh [DMA]
Michelle NicLeoid [MNL]
John N Domhnallach [JND]

A’ Frithealadh:

Ealasaid Dhomhnallach, Ceannard/Oifigear Cunntachail [ED]

lain Mac a’ Mhaoilein, Stitiriche Leasachaidh [IMM]

Jennifer McHarrie, Stitiriche Foghlaim [JMH]

Nicola Pearson, Ceann an lonmhas is Clisean Corporra [NP]

Steven Kellow, Manaidsear Maoineachaidh is Phroiseactan [SK] — Puing 2-4
Karen Smith, Manaidsear Gniomhan [KS] — Puing 5

Orla NicDhomhnaill, A’ claradh na gearr-chunntais [OND]

1.2. A’ Nochdadh Com-pairtean
SC — Comhairle na Gaidhealtachd
1.3. Gnothaich lomchaidh Sam Bith Eile (GISBE)

Cha robh gin ann.

2. lonmhas
2.1. Aithisg lonmhas gu 31/03/2024
Thug NP iomradh air an aithisg, a’ toirt fa-near gun tug i gearr-chunntas air a’ bhliadhna agus
gun robh fo-chosgais de £3000 air a bhith ann, a’ gabhail a-steach airgead a chaidh a thoirt
air adhart bhon bliadhna roimhe agus airgead a chaidh a thoirt a-steach tron bhliadhna. Bha

cothromachadh airgid de £1000 air a thoirt air adhart gu 2024/25.

Dh’fhaighnich Buill an robh fo-chosgais de £3000 abhaisteach agus thug NP beagan

fiosrachadh seachad air na tha air tachairt ‘s na bliadhnaichean roimhe.

Co-dhunadh:

Thug Buill fa-near don aithisg ionmhas.

2.2. Aithisg Bhliadhnail air Solarachadh
Thug NP fa-near gun deach solarachadh a gabhail os laimh ann an 2023/24 a’ leantainn nam
proiseasan iomchaidh. Mar thoradh air seo chaidh da chumhnant a thoirt seachad as deidh
tairgsean air larach-lin Procurement Scotland, chaidh aon tairgse a thoirt gu companaidh as
deidh eacarsaich deasg agus aon tairgse a thoirt gu companaidh as deidh doigh-dheiligidh
aon tairgse.

Thug NP fa-near gun deach an aithisg a chleachdadh cuideachd gus déanamh cinnteach nach
robh tar-gniomhan tionalach a’ briseadh poileasaidh solarachaidh na buidhne agus thugadh
fiosrachadh do Bhuill air mar a chaidh seo a thombhais.

Dh’fhaighnich Buill de thachras nan robh tairgsean nach eil air an coileanadh agus mhinich
NP na roghainnean eile airson fiosrachadh fhaighinn air seirbhisean coltach ris gus na
proiseasan a choileanadh.

Dh’iarr Buill fiosrachadh air mar a thathar a thathar a’ deanamh cinnteach nach eil cus
sonrachadh anns na cumhnantan. Mhinich NP mar a tha cumhnantan air an taghadh agus
riaghladh gus déanamh cinnteach gu bheilear a’ faighinn luach an airgid.

Dh’fhaighnich Buill am biodh cuid de na cosgaisean nas isle mar thoradh air lughdachadh san
luchd-obrach agus dhearbh NP seo.

Co-dhunadh:
Thug Buill fa-near don aithisg bhliadhnail air solarachadh.

2.3. Priomhachasan Sgeamaichean Tabhartasan nan Trath-bhliadhnaichean is Tabhartasan

Foghlaim 2024/25
Thug SK iomradh air an fhiosrachadh sa phaipear.

Dh’fhaighnich Buill de an diofar a bh’ ann eadar na suimeannan airson an HND agus HNC.
Thug SK fios gu bheilear a’ toirt suimeannan airgid eadar-dhealaichte mar thoradh air cho
fad ‘s a tha an clrsa agus na cothroman a th’ ann do luchd-iarrtais.

Dh’fhaighnich Buill an robh na priomhachasan air atharrachadh agus thug SK fios gu robh
atharrachaidhean beaga ann agus thugadh fios air na h-amasan nan atharraichean. Thugadh
fios gum bithear a’ deanamh leirmheas orra seo gach bliadhna airson deanamh cinnteach gu
robh iad iomchaidh.

Dh’fhaighnich Buill mu na slatan-tomhais agus uallach obrach ann a bhith a’ sgrudadh gach
neach fa-leth.. Thug SK fios gu bheilear a’ measadh na h-iarrtasan airson tabhartasan trath
bhliadhnaichean a reir na slatan-tomhais, agus airson tabhartasan foghlam thathar a’
measadh iad seo a thaobh nan riaghailtean airson an sgeama.

Co-dhunadh:

Dh’aontaich Buill ris na Priomhachasan.

3. Cleachdadh

3.1. Fios mu Lionra Oifigearan Gaidhlig
Thug IMM fios gu bheil coinneamhan gan cumail leis na h-Oifigearan Gaidhlig gach mios, an
da chuid sa Ghaidhlig agus Beurla. Thugadh soilleireachadh air an diofar eadar an Lionra agus
an Sgeama Oifigearan Gaidhlig. Thugadh fios mu shoirbheachas agus dubhlain nan
coinneamhan agus na beachdan airson gluasad air adhart leotha.

Tha an stitireadh reachdail airson Planaichean a-nise air aontachadh le Runaire a’ Chaibineit
agus gun teid seo a’ sgaoileadh.

Thugadh fios gu robhar air airgead fhaighinn bhon Riaghaltas airson an Sgeama Oifigearan
Gaidhlig a chumail a’ dol aig an aon ire, agus thugadh tuilleadh fios air a’ bhuaidh a bhios aig
an airgead seo.

Dh’fhaighnich Buill mu co bhios a’ faighinn cuiridhean do na choinneamhan airson an Lionra
Oifigearan Gaidhlig agus thug IMM fios air na seorsa de choinneamhan a th’ ann, mar a tha
iad ag obair agus co bhios a’ faighinn cuireadh.

Thog Buill cheist mu Iéirmheas air an Sgeama Oifigearan Gaidhlig mar a chaidh iarraidh bhon
Riaghaltas agus thug IMM fios air mar a thathar a’ beachdachadh air seo a thoirt air adhart.

Co-dhunadh:
Thug Buill fa-near don fhiosrachadh san aithisg.
3.2. Planaichean Gaidhlig

PGR009 E03 Combhairle Baile Dhun Eideann

Thug IMM gearr-chunntas seachad air an treas eagran de Phlana Ghaidhlig Comhairle Baile
Dhun Eideann agus fios mun adhartas a rinneadh san darna eagran. Thog IMM gu bheil e
feumail gu bheil Plana Leasachaidh aig a’ Chomhairle agus gu bheil Gaidhlig mar phairt de
seo. Thugadh fios cuideachd gu bheil 3’ Chomhairle air torr obair a’ déanamh sa
choimhearsnachd agus blas air mar a tha seo air a’ Ghaidhlig a bhrosnachadh.

Thog Buill gum bu choir beachdachadh air mar a b’ urrainnear Gaidhlig do luchd-
ionnsachaidh a bhrosnachadh thar nan Comhairlean. Thug IMM fa-near gu bheil e
cudromach a bhith mothachail gur ann air clisean ro-innleachdail a bu choir na Planaichean
Gaidhlig a bhith gus taic a’ thoirt do Chomhairlean obair mhath a dhéanamh aigire
gniomhachais.

Co-dhunadh:
Dh’aontaich Buill ris a’ Phlana Gaidhlig Comhairle Bhaile Dhun Eideann.

3.3. Planaichean Gaidhlig
PGR022 E04 Combhairle na Gaidhealtachd

*Dh’fhag SC na coinneimh agus thug DMA a chathair*
Thug IMM gearr-chunntas seachad air a’ cheathramh eagran de Phlana Ghaidhlig Comhairle
na Gaidhealtachd agus fios mun adhartas a rinneadh san treas eagran.

Mhol Buill am fiosrachadh feumail a tha ga thaisbeanadh sa Phlana agus gu robh am Plana
taiceil don Ghaidhlig.

Dh’fhaighnich Buill ciamar a tha oifigearan a cumail suil air adhartas Phlanaichean fhad ‘s a
tha iad a’ deanamh thar beatha a’ Phlana. Thug IMM beachd air mar a thathar a’ deiligeadh
le seo taobh a-staigh na buidhne agus na cothroman airson am proiseas seo a leasachadh.

Co-dhunadh:
Dh’aontaich Buill ris a’ Phlana Gaidhlig Comhairle na Gaidhealtachd.
*Thill SC dhan choinneimh agus thug e a chathair*
3.4. Planaichean Gaidhlig

PGR025 E03 Comhairle Pheairt is Cheann Rois

Thug IMM gearr-chunntas seachad air an treas eagran den Phlana Ghaidhlig Comhairle
Pheairt is Cheann Rois agus fios mun adhartas a rinneadh san darna eagran.

Co-dhunadh:
Dh’aontaich Buill ris a’ Phlana Gaidhlig Comhairle Pheairt is Cheann Rois.

4. lonnsachadh

4.1. Fios as ur air Foghlam
Thug JNH gearr-chunntas air an fhiosrachadh sa phaipear agus chaidh beachdachadh air an
suidheachadh aig Comhairle Earra Ghaidheal is Bhoid agus na coinneamhan a chaidh a
chumail leotha.

Co-dhunadh:

Thug Buill fa-near don fhiosrachadh sa phaipear.

4.2. Buaidh bho thaic Bhord na Gaidhlig air obair oigridh
Thug SK gearr-chunntas air an fhiosrachadh sa phaipear agus thogadh gu robh anire as
motha de thaic airson oigridh ann am beagan bhliadhnaichean air a bhith aig Bord na
Gaidhlig ann an 2023/24. Thugadh tuilleadh fios air ciamar a théid seo neartachadh seo san
am ri teachd.

Thug SK tuilleadh fios air mar a thathar a’ measadh mar a bhios buaidh aig maoineachadh air
oigridh agus mhol Buill a’ phroiseas.

Bheachdaich Buill air mar a b’ urrainnear am fiosrachadh seo a chleachdadh airson an
sgeulachd mhath a sgaoileadh. Thug an Ceannard agus IMM fios gu bheilear a’

beachdachadh air seo agus cho feumail ’s a bhiodh e seo a’ sgaoileadh do chom-phairtean is
choimhearsnachdan.

Co-dhunadh:

Thug Buill fa-near don fhiosrachadh sa phaipear.

5. Cuisean HR

5.1. Data HR
Thug KNG gearr-chunntas air an fhiosrachadh sa phaipear.

Thog Buill gu robh e brosnachail gu robh ire tinneas air a’ crionadh.

Co-dhunadh:
Thug Buill fa-near don fhiosrachadh sa phaipear.

5.2. Slainte is Sabhailteachd
Thug KNG gearr-chunntas air an fhiosrachadh sa phaipear. Chaidh a thogail gu robh na
cosgaisean air a’ dhol an ard airson na seirbhis slainte is sabhailteachd agus thugadh beachd
air na buannachdan a thig as an t-seirbhis seo.

Dh’fhaighnich Buill mu dheidhinn obair bhon taigh, agus thug a’ Cheannard gu robhar a’
coimhead air diofar mhodailean a thaobh obair sabhailte aig an taigh agus oifis.

Co-dhunadh:
Thug Buill fa-near don fhiosrachadh sa phaipear.

5.3. Poileasaidhean HR
Thug KNG fios gun deach leirmheas a’ déanambh air na poileasaidhean leis an t-seirbhis HR
agus nach robh atharraichean susbainteach ann ach gu robh atharraichean air a
chombharrachadh sa phaipear.

Co-dhunadh:
Dh’aontaich Buill ris na poileasaidhean mar a chaidh a thaisbeanadh.

6. Deagh Riaghladh

6.1. Bun-riaghailtean na Comataidh
Thug an Ceannard fios nach robh atharraichean susbainteach ann ach gu robh atharraichean
air a chomharrachadh sa phaipear.

Thug IMM soilleireachadh do Bhuill air cuin a theid Priomhachasan Ro-innleachdail airson
Phlanaichean Gaidhlig aontachadh.

Co-dhunadh:

Dh’aontaich Buill ris na Bun-riaghailtean.

6.2. Aithisg Bhliadhnail na Comataidh

Co-dhunadh:

Dh’aontaich Buill ris an Aithisg Bhliadhnail.

7. Plana Obrach na Comataidh

7.1. Plana Obrach na Comataidh Poileasaidh is Ghoireasan

Thug an Ceannard iomradh air a’ Phlana Obrach agus gu robh e buailteach ri atharrachadh
nuair a theid am Plana Chorporra airson 2023-28 aontachadh.

Co-dhunadh:
Dh’aontaich Buill ris a’ Phlana Obrach.

8. GISBE

Cha robh gin ann.

Deireadh an seisean



